
[bookmark: _Hlk145196043]«ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Տեխնիկական կանոնակարգման մասին» 2012 թվականի փետրվարի 8-ի ՀՕ-19-Ն օրենքը շարադրել հետևյալ խմբագրությամբ․

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Օ Ր Ե Ն Ք Ը

ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ

Գ Լ ՈՒ Խ 1

ՀԻՄՆԱԿԱՆ ԴՐՈՒՅԹՆԵՐ
	
Հոդված 1.
	
Օրենքի կարգավորման առարկան


1. Սույն օրենքով կարգավորվում են տեխնիկական կանոնակարգման, այդ թվում` համապատասխանության գնահատման ոլորտներում իրականացվող գործունեության հետ կապված հարաբերությունները, որոնք ուղղված են արտադրանքի անվտանգության ապահովմանը, սպառողների իրավունքների պաշտպանությանը, գործարար միջավայրի բարելավմանը և առևտրում տեխնիկական խոչընդոտների նվազեցմանը։
2. Սույն օրենքը չի տարածվում սանիտարական, անասնաբուժասանիտարական և կարանտինային բուսասանիտարական միջոցառումների սահմանման և իրականացման վրա, որոնց իրավական հիմքերը սահմանվում են այլ օրենքներով, բացառությամբ տեխնիկական կանոնակարգերի պահանջներին համապատասխանության գնահատման ընթացակարգերի:
	Հոդված 2.
	Օրենքում օգտագործվող հիմնական հասկացությունները


1. Սույն օրենքի իմաստով օգտագործվող հիմնական հասկացություններն են`
[bookmark: _Hlk149643411]1) տեխնիկական կանոնակարգում` արտադրանքին կամ արտադրանքին և դրան ներկայացվող պահանջների հետ կապված նախագծման (ներառյալ հետազննության), արտադրման, կառուցման, մոնտաժման, կարգաբերման, շահագործման, պահման, փոխադրման, իրացման և օգտահանման գործընթացներին ներկայացվող պարտադիր պահանջների սահմանման, կիրառման և կատարման, ինչպես նաև համապատասխանության գնահատման ոլորտում հարաբերությունների իրավական կարգավորում.
[bookmark: _Hlk142651829][bookmark: _Hlk142651934][bookmark: _Hlk147420587]2) տեխնիկական կանոնակարգ` փաստաթուղթ, որն ընդունվել է Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին (այսուհետ՝ Հայաստանի Հանրապետության միջազգային պայմանագիր) համապատասխան կամ Հայաստանի Հանրապետության կառավարության որոշմամբ, որով սահմանվում են տեխնիկական կանոնակարգման օբյեկտ հանդիսացող արտադրանքին կամ արտադրանքի և արտադրանքի հետ կապված գործընթացներին ներկայացվող` կատարման համար պարտադիր պահանջներ․
[bookmark: _Hlk148028842]3) անհետաձգելի տեխնիկական կանոնակարգ` փաստաթուղթ, որն ընդունվել է պաշտպանության, առողջապահության, ազգային անվտանգության, մարդու կյանքի և առողջության, գույքի, կենդանիների ու բույսերի կյանքի և առողջության պաշտպանության, շրջակա միջավայրի, բնական և էներգետիկ պաշարների պահպանության ոլորտներում հանգամանքների բերումով՝ անհապաղ մշակման կամ ընդունման պահանջի դեպքում․ 
4) տեխնիկական կանոնակարգման օբյեկտ՝ արտադրանքը կամ արտադրանքը և արտադրանքին ներկայացվող պահանջների հետ կապված նախագծման, արտադրման, կառուցման, մոնտաժման, կարգաբերման, շահագործման, պահման, փոխադրման, իրացման և օգտահանման գործընթացները.
[bookmark: _Hlk222413293]5) տեխնիկական կանոնակարգման ոլորտի լիազոր մարմին` Հայաստանի Հանրապետության կառավարության լիազորած պետական կառավարման համակարգի մարմին, որը Հայաստանի Հանրապետության տարածքում իրականացնում և համակարգում է տեխնիկական կանոնակարգման և համապատասխանության գնահատման ոլորտների պետական կառավարումը․
6) կանոնակարգող մարմին` պետական կառավարման մարմին, որն օրենքով իրեն վերապահված գործունեության ոլորտներում պատասխանատու է ոլորտային տեխնիկական կանոնակարգերի մշակման կամ վերանայման կազմակերպման համար.
7) համակարգող մարմին` կանոնակարգող մարմին, որն իր իրավասության սահմաններում համակարգում է տեխնիկական կանոնակարգման բնագավառում իրականացվող քաղաքականությունը.
8) արտադրանք՝ նյութաիրային ձևով արտահայտված ու տնտեսական և այլ նպատակներով հետագա օգտագործման համար նախատեսված գործունեության արդյունքը.
9) արտադրանքի նույնականացում` արտադրանքը տեխնիկական կանոնակարգի կիրառության ոլորտին դասելու և տվյալ արտադրանքի տեխնիկական փաստաթղթերին արտադրանքի համապատասխանությունը սահմանելու ընթացակարգ. 
10) արտադրանքի շրջանառության մեջ դնել` արտադրանքի առաքումը կամ ներմուծումը (այդ թվում՝ արտադրողի պահեստից ուղարկումը կամ առանց պահեստավորման բեռնումը)՝ Հայաստանի Հանրապետության տարածքում առևտրային գործունեության ընթացքում վճարովի կամ անհատույց հիմքով տարածելու նպատակով.
11) արտադրող` իրավաբանական անձ կամ անհատ ձեռնարկատեր, այդ թվում՝ օտարերկրյա, որն իր անունից արտադրանքի շրջանառության մեջ դնելու նպատակով իրականացնում է արտադրություն կամ արտադրություն ու իրացում, ինչպես նաև պատասխանատվություն է կրում տեխնիկական կանոնակարգով սահմանված պահանջներին արտադրանքի անհամապատասխանության համար.
[bookmark: _Hlk147931620]12) արտադրողի լիազոր ներկայացուցիչ` Հայաստանի Հանրապետության օրենսդրությամբ սահմանված կարգով Հայաստանի Հանրապետության տարածքում գրանցված իրավաբանական անձ կամ անհատ ձեռնարկատեր, որն արտադրողի (այդ թվում՝ օտարերկրյա արտադրողի) հետ կնքված պայմանագրի հիման վրա այդ արտադրողի անունից գործողություններ է իրականացնում տեխնիկական կանոնակարգով սահմանված պահանջներին արտադրանքի համապատասխանությունը գնահատելու և այն շրջանառության մեջ դնելու գործընթացներում, ինչպես նաև պատասխանատվություն է կրում տեխնիկական կանոնակարգով սահմանված պահանջներին արտադրանքի անհամապատասխանության համար.
13) ներմուծող` Հայաստանի Հանրապետության օրենսդրությամբ սահմանված կարգով Հայաստանի Հանրապետության տարածքում գրանցված իրավաբանական անձ կամ անհատ ձեռնարկատեր, որն իրականացնում է տեխնիկական կանոնակարգման օբյեկտ հանդիսացող արտադրանքի (բացառությամբ ֆիզիկական անձանց կողմից անձնական սպառման նպատակով ներկրված արտադրանքի) ներմուծումը Հայաստանի Հանրապետության տարածք՝ արտադրանքը շրջանառության մեջ դնելու նպատակով․
14) դիստրիբյուտոր (այդ թվում՝ վաճառող)` իրավաբանական անձ կամ անհատ ձեռնարկատեր, որն արտադրող կազմակերպությունների (ֆիրմաների) հետ կնքված մատակարարման պայմանագրի հիման վրա իրականացնում է որոշակի ապրանքների մեծածավալ գնումներ՝ դրանց հետագա իրացումն ապահովելու նպատակով․
15) հայտատու` այն ֆիզիկական կամ իրավաբանական անձը, որը համապատասխանության գնահատում իրականացնելու նպատակով հանդես է գալիս որպես արտադրող, դիստրիբյուտոր (այդ թվում՝ վաճառող), արտադրողի լիազորված ներկայացուցիչ կամ ներմուծող․
16) համապատասխանության գնահատում` տեխնիկական կանոնակարգման օբյեկտին ներկայացվող պահանջների կատարման ուղղակի կամ անուղղակի որոշում.
17) համապատասխանության գնահատման ընթացակարգ` տեխնիկական կանոնակարգերի պահանջներին արտադրանքի համապատասխանության գնահատման նպատակով իրականացվող ընթացակարգերի ամբողջություն, որոնց արդյունքներով ընդունվում է համապատասխանության կամ անհամապատասխանության վերաբերյալ որոշում.
18) համապատասխանության գնահատման մարմին` համապատասխանության գնահատման գործունեություն իրականացնող մարմին, որը կարող է լինել հավատարմագրման և նշանակման օբյեկտ.
19) համապատասխանության գնահատման նշանակված մարմին (այսուհետ` նշանակված մարմին)` մարմին, որը տեխնիկական կանոնակարգերի պահանջներին համապատասխան համապատասխանության գնահատման ծառայություն է մատուցում.
20) համապատասխանության հայտարարագիր` Հայաստանի Հանրապետության օրենսդրությամբ սահմանված կարգով գրանցված փաստաթուղթ, որով հայտատուն հավաստում է շրջանառության մեջ դրվող տեխնիկական կանոնակարգման օբյեկտ հանդիսացող արտադրանքի համապատասխանությունը տեխնիկական կանոնակարգերի պահանջներին.
21) համապատասխանության սերտիֆիկատ` փաստաթուղթ, որով արտադրանքի սերտիֆիկացման մարմինը հավաստում է շրջանառության մեջ դրվող տեխնիկական կանոնակարգման օբյեկտ հանդիսացող արտադրանքի համապատասխանությունը տեխնիկական կանոնակարգի պահանջներին.
22) արտադրանքի պետական գրանցում` տեխնիկական կանոնակարգման օբյեկտ հանդիսացող արտադրանքի համապատասխանության գնահատման ձև․
23) պետական գրանցման վկայական՝ տեխնիկական կանոնակարգման օբյեկտի փաստաթուղթ, որով հավաստվում է համապատասխանությունը տեխնիկական կանոնակարգի պահանջներին.
24) hամապատասխանության նշան` նշան, որի զետեղմամբ հավաստվում է տեխնիկական կանոնակարգման օբյեկտ հանդիսացող շրջանառության մեջ դրվող արտադրանքի համապատասխանությունը տեխնիկական կանոնակարգով սահմանված պահանջներին.
25) մակնշում՝ նշանների, խորհրդանիշների, գրառումների, պատկերների և այլ նշագրումների տեսքով տեղեկատվություն, որը զետեղվում կամ ամրացվում կամ դրոշմվում կամ տպվում է արտադրանքի կամ դրա փաթեթվածքի, պիտակի, ներդիր թերթիկի կամ Հայաստանի Հանրապետության օրենսդրությամբ սահմանված կարգով՝ համապատասխան ձևով փաթեթվածքին ամրացված, դրա մեջ տեղադրված կամ դրան կցվող տեղեկագրի այլ տեսակի վրա՝ արտադրանքի նույնականացումն ապահովելու ու դրա բաղադրության, սպառողական հատկությունների և շահագործման (օգտագործման, կիրառման) վերաբերյալ ուղեցույցների մասին սպառողին տեղեկացնելու համար.
[bookmark: _Hlk148029813]26) նշանակում` Հայաստանի Հանրապետության կառավարության լիազորած պետական կառավարման համակարգի մարմնի կողմից համապատասխանության գնահատման մարմնին համապատասխանության գնահատման որոշակի գործունեություն իրականացնելու իրավունքի վերապահում՝ տեխնիկական կանոնակարգով և Հայաստանի Հանրապետության միջազգային պայմանագրերով սահմանված պահանջներին համապատասխան․
27) վկայագրում՝ պետական գրանցում և համապատասխանության հայտարարագրի գրանցում իրականացնող իրավաբանական անձանց կարողությունների, համակարգերի և գործընթացների հավաստում․ 
28) նշանակման ոլորտ՝ տեխնիկական կանոնակարգով և Հայաստանի Հանրապետության միջազգային պայմանագրերով սահմանված պահանջներին համապատասխան համապատասխանության գնահատման որոշակի գործունեություն, որի համար նշանակման հարցում է արվել, կամ արդեն իրականացվել է նշանակումը.
29) նշանակման կասեցում՝ նշանակման ոլորտի (լրիվ կամ մասնակի) ժամանակավոր սահմանափակում․
30) նշանակման դադարեցում՝ նշանակման ամբողջ ոլորտի դադարեցում․
31) նշանակման վերականգնում՝ նշանակման կասեցման համար նախատեսված ժամանակահատվածում անհամապատասխանությունների վերացման արդյունքում՝ նշանակման վերականգման գործընթաց․
32) նշանակման ոլորտի ընդլայնում՝ նշանակման ոլորտում համապատասխանության գնահատման գործունեության ավելացում, որի համար նախատեսվում է նշանակման նոր գործընթաց.
33) նշանակման ոլորտի կրճատում՝ նշանակման ոլորտի որոշակի մասի դադարեցման գործընթաց.
34) նշանակման ոլորտի արդիականացում՝ համապատասխանության գնահատման նշանակված մարմնի պահանջով նշանակման փաստաթղթերի փոփոխությունների կատարման գործընթաց, որն իրականացվում է նշանակման ոլորտում վկայակոչված իրավական ակտի նոր անվանման կամ հավատարմագրման ոլորտի արդիականացման կամ հավատարմագրման ազգային մարմնի կողմից տրված հավատարմագրման վկայագրում կամ Հայաստանի Հանրապետության կառավարության լիազորած պետական կառավարման համակարգի մարմնի կողմից նշանակման հաստատված ոլորտում վրիպակներն ուղղելու դեպքերում և չի նախատեսում լրացուցիչ նշանակման գործընթացի իրականացում ու նշանակման վկայականի վերաձևակերպում․ 
35) բողոքարկում` համապատասխանության գնահատման մարմնի կողմից՝ իր նշանակման կարգավիճակի (հայտի մերժման, նշանակման կասեցման, նշանակման դադարեցման, նշանակման ոլորտի կրճատման) վերաբերյալ Հայաստանի Հանրապետության կառավարության լիազորած պետական կառավարման համակարգի մարմնի կողմից կայացված որոշման վերանայման կամ համապատասխանության գնահատման գործընթացի համար հայտ ներկայացրած անձի կողմից՝ նշանակված մարմնի գործողությունների և որոշումների վերաբերյալ բողոքարկման հանձնաժողով գրավոր դիմում ներկայացնելու գործընթաց․
36) պետական վերահսկողություն` տեսչական լիազոր մարմնի կողմից իրականացվող գործողություն կամ գործողությունների համալիր, որով պարզվում է տնտեսավարող սուբյեկտի կողմից շուկայահանված՝ տեխնիկական կանոնակարգման օբյեկտ հանդիսացող արտադրանքի անվտանգության, ներմուծման կամ մեծածախ առևտրի ոլորտներում ծավալած գործունեության համապատասխանությունը Հայաստանի Հանրապետության օրենքներով և իրավական այլ ակտերով և Հայաստանի Հանրապետության միջազգային պայմանագրերին համապատասխան ընդունված փաստաթղթերով սահմանված պահանջներին։
	Հոդված 3.
	[bookmark: _Hlk168918418]Տեխնիկական կանոնակարգման, այդ թվում համապատասխանության գնահատման նպատակները և սկզբունքները


1. Տեխնիկական կանոնակարգման, այդ թվում համապատասխանության գնահատման նպատակներն են՝
[bookmark: _Hlk222501543][bookmark: _Hlk147422014][bookmark: _Hlk147421558]1) մարդու կյանքի և առողջության, ազգային անվտանգության, գույքի, կենդանիների ու բույսերի կյանքի և առողջության պաշտպանության, շրջակա միջավայրի պահպանության, սպառողներին մոլորության մեջ գցող գործողությունների կանխարգելման, ինչպես նաև էներգետիկ արդյունավետության ու ռեսուրսախնայողության ապահովումը․
2) միջազգային առևտրի տեխնիկական խոչընդոտների նվազեցումը:
2. Տեխնիկական կանոնակարգման, այդ թվում համապատասխանության գնահատման սկզբունքներն են՝
1) տեխնիկական կանոնակարգերը, այդ թվում` համապատասխանության գնահատման ընթացակարգերը պետք է մշակվեն միջազգային, տարածաշրջանային (այդ թվում՝ միջպետական), ազգային, ինչպես նաև այլ պետությունների ստանդարտների հիման վրա (բացառությամբ, երբ դրանք անարդյունավետ կամ անհամապատասխան միջոց են հիմնական նպատակների իրականացման համար` ներառյալ պաշտպանվածության (պաշտպանության) ոչ բավարար մակարդակը կամ պետության հիմնական կլիմայական, աշխարհագրական պայմանները, տեխնիկական խնդիրներն ու պայմանները), իսկ նշված ստանդարտների բացակայության դեպքում` ազգային ստանդարտների հիման վրա․
[bookmark: _Hlk222502012]2) տեխնիկական կանոնակարգերը պետք է լինեն հստակ, ճշգրիտ և ունենան կառուցվածքային միասնականություն, իսկ պահանջները հնարավորության սահմաններում պետք է վերաբերեն ոչ թե արտադրանքի կառուցվածքին կամ նկարագրությանը, այլ բնութագրերին․
3) համապատասխանության գնահատման արդյունքները հավաստող համապատասխանության գնահատման փաստաթղթերի գործողության ժամկետի ընթացքում Հայաստանի Հանրապետության տարածքում տեխնիկական կանոնակարգման օբյեկտ հանդիսացող արտադրանքի շրջանառության մեջ դնելը թույլատրվում է արտադրանքի պիտանիության ժամկետի ընթացքում։

	Հոդված 4.
	Տեխնիկական կանոնակարգերը


1. Հայաստանի Հանրապետությունում տեխնիկական կանոնակարգերն են Հայաստանի Հանրապետության միջազգային պայմանագրերին համապատասխան ընդունված տեխնիկական կանոնակարգերը, Հայաստանի Հանրապետության կառավարության կողմից ընդունված տեխնիկական կանոնակարգերը, որոնցով սահմանված են արտադրանքին կամ արտադրանքի և արտադրանքի հետ կապված գործընթացներին, արտադրական եղանակներին ներկայացվող` կատարման և կիրառման համար պարտադիր պահանջներ, ինչպես նաև արտադրանքի ներմուծման և շուկայահանման պայմաններ: Այն կարող է ներառել նաև արտադրանքի, գործընթացի կամ արտադրական եղանակի նկատմամբ կիրառվող հասկացություններ, պայմանանշաններ, փաթեթավորման, մակնշման և պիտակավորման պահանջներ, սանիտարական, բուսասանիտարական, անասնաբուժասանիտարական նորմեր։
2․ Տեխնիկական կանոնակարգերի բովանդակությանը ներկայացվող պահանջներն են` 
1) տեխնիկական կանոնակարգերը առևտրի վրա չպետք է թողնեն առավել սահմանափակող ազդեցություն, քան դա անհրաժեշտ է սույն օրենքի 3-րդ հոդվածի 1-ին մասով սահմանված նպատակների իրականացման համար.
2) տեխնիկական կանոնակարգերը պետք է`
ա. ապահովեն ոչ պակաս բարենպաստության ռեժիմ, քան տրամադրվում է նմանատիպ հայրենական արտադրանքի համար,
բ. ներառեն այնպիսի պահանջներ, որ չստեղծեն տեխնիկական խոչընդոտներ առևտրում, 
գ. սահմանեն տեխնիկական կանոնակարգման օբյեկտ հանդիսացող արտադրանքին ներկայացվող պարտադիր պահանջներ,
դ․ ներառեն սահմանված պահանջների կիրարկումն ապահովող ստանդարտների ցանկ, իսկ ազգային տեխնիկական կանոնակարգերում դրանց բացակայության դեպքում՝ ապահովեն ստանդարտացման ազգային մարմնի կողմից ստանդարտների ցանկի հրապարակում․
[bookmark: _Hlk142644282]3) տեխնիկական կանոնակարգը կարող է նախատեսել`
ա. տեխնիկական կանոնակարգման օբյեկտ հանդիսացող արտադրանքի տեսակներն ու նկարագրությունը, դրա բնութագրերը, այդ արտադրանքին ներկայացվող պահանջները, ինչպես նաև դրանց նույնականացման կանոնները՝ տեխնիկական կանոնակարգի կիրառման նպատակով, 
բ․ արտադրանք կամ արտադրանքի խումբ, որի վրա չեն տարածվում տվյալ տեխնիկական կանոնակարգի պահանջները և ենթակա չեն համապատասխանության գնահատման,
գ. համապատասխանության գնահատման ընթացակարգերին, այդ թվում՝ համապատասխանության գնահատման ձևերին, հայտատուների շրջանակին, համապատասխանության գնահատման մարմիններին, համապատասխանության գնահատման փաստաթղթերին վերաբերվող պահանջներ,
դ. համապատասխանության նշանի կիրառման պահանջներ, որոնք սահմանվում են գործող օրենքների և նորմատիվ իրավական այլ ակտերի դրույթների համաձայն,
ե. չափումների միասնականության ապահովմանը ներկայացվող պահանջներ,
զ. տեսչական մարմինների և մաքսային հսկողություն իրականացվող մարմինների կողմից վերահսկողական/հսկողական գործառույթներին ներկայացվող պահանջներ,
[bookmark: _Hlk148103500]է. փաթեթավորմանը, մակնշմանը, պիտակներին և դրանց փակցման կանոններին ներկայացվող պահանջներ, 
ը․ նախագծման (ներառյալ հետազննման), արտադրության, շինարարության, մոնտաժի, կարգաբերման, շահագործման, պահման, փոխադրման, իրացման և օգտահանման գործընթացներին ներկայացվող պահանջներ,
թ․ սանիտարական պահանջներ ու ընթացակարգեր, ինչպես նաև ընդհանուր բնույթ ունեցող անասնաբուժասանիտարական և կարանտինային բուսասանիտարական պահանջներ,
ժ․ տեսչական մարմինների կողմից իրականացվող միջոցառումներ` տեխնիկական կանոնակարգով սահմանված պահանջներին արտադրանքի մեկ կամ մի քանի տեսակի անհամապատասխանության հայտնաբերման և վտանգավոր լինելու դեպքում,
ժա․ արտադրանքին ներկայացվող պահանջներ, որոնք ապահովում են քաղաքացիների առանձին կատեգորիաների (անչափահասների, հղի կանանց, կերակրող մայրերի, հաշմանդամների և այլն) պաշտպանությունը,
ժբ․ Հայաստանի Հանրապետության օրենսդրությամբ և Հայաստանի Հանրապետության միջազգային պայմանագրերով չարգելված այլ պահանջներ։
[bookmark: 158028_1][bookmark: 163352_2][bookmark: 163345_1]
Հոդված 5․ Տեխնիկական կանոնակարգի նախագծի մշակման, գործող տեխնիկական կանոնակարգի վերանայման գործընթաց 
1․ Համակարգող և կանոնակարգող մարմինները, որոնց համապատասխան օրենսդրությամբ լիազորված է տեխնիկական կանոնակարգերի մշակումը և դրանց մշակման կազմակերպումը, ստեղծում են աշխատանքային խմբեր` սահմանելով աշխատանքային խմբի աշխատակարգը: Աշխատանքային խումբը ձևավորվում է պետական կառավարման համակարգի համապատասխան շահագրգիռ մարմինների, ստանդարտացման, չափումների միասնականության ապահովման, հավատարմագրման, համապատասխանության գնահատման ոլորտների, արդյունաբերության և գործարար միջավայրի ներկայացուցիչների մասնակցությամբ։ 
2․ Համապատասխան կանոնակարգող մարմինը տեխնիկական կանոնակարգ մշակելու, գործող տեխնիկական կանոնակարգում փոփոխություններ և լրացումներ կատարելու կամ դրանց գործողությունը դադարեցնելու վերաբերյալ նախագիծը հրապարակում է իրավական ակտերի նախագծերի վերջնական տարբերակը հրապարակման համապատասխան կայքերում և համաձայնեցնում է պետական կառավարման համակարգի համապատասխան շահագրգիռ մարմինների հետ։ 
3. Կանոնակարգող մարմինը տեխնիկական կանոնակարգի համաձայնեցված նախագիծը ներկայացնում է Հայաստանի Հանրապետության կառավարություն` համապատասխան որոշում կայացնելու համար:
Հոդված 6․ Անհետաձգելի տեխնիկական կանոնակարգ
1․ Բացառիկ դեպքերում, երբ առաջանում են հանգամանքներ, որոնք անմիջական վտանգ են ներկայացնում պաշտպանության, առողջապահության, ազգային անվտանգության, մարդու կյանքի ու առողջության անվտանգության, շրջակա միջավայրի, բնական և էներգետիկ պաշարների պահպանության բնագավառներում համապատասխան ոլորտը կանոնակարգող մարմինը մշակում է անհետաձգելի տեխնիկական կանոնակարգի նախագիծ, որը տեխնիկական կանոնակարգի անհապաղ մշակման անհրաժեշտությունը հիմնավորող եզրակացությամբ ներկայացնում է տեխնիկական կանոնակարգման ոլորտի համակարգող մարմնի քննարկմանը։
2. Համակարգող մարմինը կանոնակարգող մարմնի կողմից ներկայացրած անհետաձգելի տեխնիկական կանոնակարգի նախագիծը և հիմնավորող եզրակացությունը ներկայացնում է Հայաստանի Հանրապետության կառավարություն:
	Հոդված 7.
	Տեխնիկական կանոնակարգի ուժի մեջ մտնելը 


1. Տեխնիկական կանոնակարգերն ուժի մեջ են մտնում դրանց պաշտոնական հրապարակումից առնվազն 6 ամիս հետո, բացառությամբ անհետաձգելի տեխնիկական կանոնակարգերի, որոնք ուժի մեջ են մտնում պաշտոնական հրապարակմանը հաջորդող օրվանից: 

Հոդված 8․ Տեխնիկական կանոնակարգի պահանջներին համապատասխանության գնահատում
1․ Շրջանառության մեջ դրված արտադրանքի համապատասխանության գնահատումը տեխնիկական կանոնակարգերի պահանջներին իրականացվում է մինչև դրա շրջանառության մեջ դրվելը, եթե տեխնիկական կանոնակարգով այլ բան սահմանված չէ։
2․ Հայաստանի Հանրապետությունում շրջանառության մեջ դրվող տեխնիկական կանոնակարգման օբյեկտ հանդիսացող արտադրանքի համապատասխանությունը տեխնիկական կանոնակարգերին պարտադիր է:
3․ Տեխնիկական կանոնակարգման օբյեկտ հանդիսացող արտադրանքի համապատասխանության գնահատումն իրականացվում է տեխնիկական կանոնակարգերով կամ Հայաստանի Հանրապետության միջազգային պայմանագրերին համապատասխան ընդունված փաստաթղթերով սահմանված դեպքերում և դրանցով սահմանված պահանջներին համապատասխան:
4․ Տեխնիկական կանոնակարգման օբյեկտ հանդիսացող արտադրանքի համապատասխանության գնահատման ձևերն ու ընթացակարգերը սահմանվում են տեխնիկական կանոնակարգերով:
5. Տեխնիկական կանոնակարգման օբյեկտ հանդիսացող և շրջանառության մեջ դրված արտադրանքը պարտադիր կերպով պետք է ուղեկցվի համապատասխանության գնահատման փաստաթղթերով, որոնք ձևակերպված են հայերենով և միջազգային պայմանագրերով նախատեսված լեզվով, ինչպես նաև ունենա հայերենով և միջազգային պայմանագրերով նախատեսված լեզվով մակնշում և կրի համապատասխանության նշան կամ համապատասխանության ազգային նշան՝ օրենքով սահմանված կարգով։

Հոդված 9․ Համապատասխանության գնահատման ձևերն ու փաստաթղթերը
1․ Տեխնիկական կանոնակարգի պահանջների նկատմամբ համապատասխանության գնահատումն իրականացվում է հետևյալ ձևերով՝
1) համապատասխանության սերտիֆիկացման․
2) համապատասխանության հայտարարագրման․
3) պետական գրանցման․
4)  լաբորատոր փորձարկման, փորձաքննության և այլ ձևերով, որոնք սահմանված են տեխնիկական կանոնակարգերով։
2․ Համապատասխանության գնահատման փաստաթղթերն են՝
1) համապատասխանության սերտիֆիկատ․
2) համապատասխանության հայտարարագիր․
3) պետական գրանցման վկայական․
4) այլ փաստաթղթեր (տրանսպորտային միջոցի կառուցվածքի անվտանգության վկայական, տրանսպորտային միջոցի տիպի հաստատում, ամրաշրջանակի տիպի հաստատում և այլն), որոնք սահմանված են տեխնիկական կանոնակարգերով։
3․ Սույն հոդվածի 2-րդ մասով սահմանված համապատասխանության գնահատման փաստաթղթերն ունեն հավասար իրավաբանական ուժ և գործում են Հայաստանի Հանրապետության ամբողջ տարածքում՝ դրանց գործողության ժամանակահատվածում շրջանառության մեջ դրվող արտադրանքի յուրաքանչյուր միավորի նկատմամբ՝ արտադրանքի համար սահմանված պիտանելիության ժամկետի ընթացքում։
	Հոդված 10.
	Համապատասխանության սերտիֆիկատ 



1. Համապատասխանության սերտիֆիկատը տրամադրվում է հայտատուին հավատարմագրված և նշանակված համապատասխանության գնահատման մարմնի կողմից հայտատուի ներկայացրած փաստաթղթերի վերլուծության, արտադրանքի լաբորատոր փորձարկումների դրական արդյունքների դեպքում։
2. Համապատասխանության սերտիֆիկատը կարող է տրվել սերիական արտադրանքի, առանձին խմբաքանակի կամ եզակի արտադրանքի համար։
3. Համապատասխանության սերտիֆիկատի գործողության ժամկետը սահմանվում է համապատասխան տեխնիկական կանոնակարգով։ 
4. Համապատասխան տեխնիկական կանոնակարգով սահմանված պահանջներին համապատասխանությունը հավաստող համապատասխանության սերտիֆիկատը չի կարող փոխարինվել ստանդարտացման փաստաթղթերի պահանջներին համապատասխանությունը հավաստող կամավոր սերտիֆիկատով:
Հոդված 11․ Համապատասխանության հայտարարագիր
1․ Համապատասխանության հայտարարագիրը լրացվում է հայտատուի կողմից, իսկ համապատասխանության հայտարարագրի գրանցումն իրականացվում է համապատասխանության հայտարարագիր գրանցելու համար հավատարմագրման ազգային մարմնի կողմից վկայագրված իրավաբանական անձանց կողմից, եթե այլ բան նախատեսված չէ Հայաստանի Հանրապետության միջազգային պայմանագրին համապատասխան ընդունված փաստաթղթերով:
2․ Համապատասխանության հայտարարագիրը կարող է տրվել սերիական արտադրանքի, առանձին խմբաքանակի կամ եզակի արտադրանքի համար։
3․ Սերիական արտադրության արտադրանքի և արտադրանքի խմբաքանակի նկատմամբ համապատասխանության հայտարարագրի գործողության ժամկետը սահմանվում է տեխնիկական կանոնակարգով նախատեսված համապատասխանության գնահատման ընթացակարգով։
Հոդված 12․ Պետական գրանցման վկայական
1․ Պետական գրանցման ենթակա արտադրանքը շրջանառության մեջ է դրվում պետական գրանցման վկայականի առկայության դեպքում։ 
2․ Պետական գրանցման վկայականը տրամադրվում է պետական գրանցում իրականացնող՝ վկայագրված մարմնի կողմից՝ հայտատուի կողմից ներկայացված փաստաթղթերի փորձաքննության,  արտադրանքի լաբորատոր փորձարկումների և չափումների դրական արդյունքների հիման վրա` տեխնիկական կանոնակարգով (տեխնիկական կանոնակարգերով) սահմանված պահանջներին արտադրանքի համապատասխանությունը հավաստող պետական գրանցման վկայականի ձևակերպման դեպքում։
3․ Պետական գրանցման վկայականների վերաբերյալ տեղեկությունները ներառվում են պետական գրանցման վկայականների ռեեստրում։ Պետական գրանցման վկայականների ռեեստրը վարվում է Կառավարության սահմանած կարգով (եթե Հայաստանի Հանրապետության միջազգային պայմանագրերին համապատասխան ընդունված փաստաթղթերով այլ բան նախատեսված չէ) և Կառավարության լիազորած մարմինների կողմից։
Հոդված 13․ Համապատասխանության նշան
[bookmark: _Hlk142657556][bookmark: _Hlk142657606]1․ Տեխնիկական կանոնակարգերի կամ Հայաստանի Հանրապետության միջազգային պայմանագրին համապատասխան ընդունված փաստաթղթերով սահմանված պահանջներին համապատասխանությունը հավաստող համապատասխանության նշանի նմուշը (նկարագիրը) և կիրառման կարգը սահմանում է Հայաստանի Հանրապետության կառավարությունը, եթե այլ բան սահմանված չէ Հայաստանի Հանրապետության միջազգային պայմանագրերին համապատասխան ընդունված փաստաթղթերով։
[bookmark: _Hlk142659825]2․ Տեխնիկական կանոնակարգով կամ Հայաստանի Հանրապետության միջազգային պայմանագրին համապատասխան ընդունված փաստաթղթերով սահմանված համապատասխանության նշանը կիրառվում է տվյալ տեխնիկական կանոնակարգով կամ Հայաստանի Հանրապետության միջազգային պայմանագրին համապատասխան ընդունված փաստաթղթերով սահմանված պահանջներին համապատասխանող և շրջանառության մեջ դրվող՝ տեխնիկական կանոնակարգման օբյեկտ հանդիսացող արտադրանքի համար:
3. Տեխնիկական կանոնակարգով կամ Հայաստանի Հանրապետության միջազգային պայմանագրին համապատասխան ընդունված փաստաթղթերով սահմանված համապատասխանության նշանը կիրառում է տվյալ տեխնիկական կանոնակարգի կամ Հայաստանի Հանրապետության միջազգային պայմանագրին համապատասխան ընդունված փաստաթղթերի պահանջներին համապատասխանության գնահատման գործընթացի իրականացման համար դիմած հայտատուն:
4. Արգելվում է համապատասխանության նշանի կիրառումը, եթե`
1) տեխնիկական կանոնակարգման օբյեկտ հանդիսացող արտադրանքը չի անցել տեխնիկական կանոնակարգերով սահմանված համապատասխանության գնահատման ընթացակարգերը.
2)․ տեխնիկական կանոնակարգման օբյեկտ հանդիսացող արտադրանքի նկատմամբ համապատասխանության գնահատման գործընթացն իրականացվել է Հայաստանի Հանրապետության օրենսդրությամբ սահմանված պահանջների խախտմամբ (այդ թվում՝ չնշանակված, նշանակումը կասեցված կամ դադարեցված համապատասխանության գնահատման մարմնի կողմից), ինչպես նաև Եվրասիական տնտեսական միության սերտիֆիկացման մարմինների և փորձարկման լաբորատորիաների (կենտրոնների) միասնական ռեեստրում չներառված սերտիֆիկացման մարմինների կամ փորձարկման լաբորատորիաների (կենտրոնների) կողմից, եթե այլ բան նախատեսված չէ Հայաստանի Հանրապետության միջազգային պայմանագրին համապատասխան ընդունված փաստաթղթերով.
3) արտադրանքը տեխնիկական կանոնակարգման օբյեկտ չի հանդիսանում:

Հոդված 14․ Օտարերկրյա համապատասխանության գնահատման մարմինների կողմից իրականացված համապատասխանության գնահատման արդյունքների ճանաչումը 
1. Օտարերկրյա համապատասխանության գնահատման մարմինների համապատասխանության գնահատման արդյունքները ճանաչվում են դրանց փոխճանաչման կամ բազմակողմ ճանաչման մասին համաձայնագրի առկայության դեպքում կամ Հայաստանի Հանրապետության միջազգային պայմանագրին համապատասխան ընդունված փաստաթղթերով սահմանված դեպքերում և դրանցով սահմանված պահանջներին համապատասխան։

ԳԼՈՒԽ 4
ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻՆ ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄՆԻ ՆՇԱՆԱԿՄԱՆ ԳՈՐԾԸՆԹԱՑԸ ԵՎ ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՆՇԱՆԱԿՎԱԾ ՄԱՐՄԻՆՆԵՐԻ ՊԱՐՏԱԿԱՆՈՒԹՅՈՒՆՆԵՐԸ

Հոդված 15․ Տեխնիկական կանոնակարգերի պահանջներին համապատասխանության գնահատման մարմնի նշանակման գործընթաց

1. Տեխնիկական կանոնակարգերի պահանջներին և Հայաստանի Հանրապետության միջազգային պայմանագրերին համապատասխան ընդունված փաստաթղթերի պահանջներին համապատասխանության գնահատումը իրականացնում են նշանակված մարմինները:
2. Հավատարմագրված համապատասխանության գնահատման մարմինը նշանակվում է համակարգող մարմնի կողմից՝ Հայաստանի Հանրապետության կառավարության սահմանած ընթացակարգով և չափանիշներով։
3. Նշանակված մարմինները գրանցվում են համապատասխանության գնահատման նշանակված մարմինների գրանցամատյանում, որը վարում է համակարգող մարմինը՝  սահմանված ձևին և կարգին համապատասխան:
[bookmark: _Hlk163951485]4. Նշանակված մարմինների վերաբերյալ տեղեկատվությունը համակարգող մարմնի կողմից հրապարակվում է համակարգող մարմնի պաշտոնական կայքում և ապահովվում է դրա թարմացումը:
5․ Վիճահարույց հարցերի ծագման դեպքում՝ համապատասխանության գնահատման մարմինն իրավունք ունի դիմելու համապատասխանության գնահատման մարմինների նշանակման բողոքարկման հանձնաժողով:
6․ Սույն օրենքին, Հայաստանի Հանրապետության միջազգային պայմանագրին համապատասխան ընդունված փաստաթղթերին, ինչպես նաև Հայաստանի Հանրապետության կառավարության սահմանած ընթացակարգերին և պահանջներին չհամապատասխանելու կամ նշանակման կասեցման կամ վերականգման կամ  դադարեցման համար նախատեսված ժամանակահատվածում անհամապատասխանությունների վերացման կամ չվերացման արդյունքում համակարգող մարմինն ընդունում է նշանակումը կասեցնելու կամ վերականգնելու կամ դադարեցնելու վերաբերյալ որոշում։
7. Համապատասխանության գնահատման նշանակման գործընթացի համար վճարվում է պետական տուրք՝ համաձայն «Պետական տուրքի մասին» օրենքով սահմանված պահանջների։

Հոդված 16․ Համապատասխանության գնահատման նշանակված մարմինների պարտականությունները
1. Համապատասխանության գնահատման նշանակված մարմինները համապատասխանության գնահատման ծառայություն են մատուցում միայն հավատարմագրման ոլորտի շրջանակներում ներառված Արտաքին տնտեսական գործունեության միասնական ապրանքային անվանացանկի (ԱՏԳ ԱԱ) ծածկագրի ներքո արտադրանքի/օբյեկտի նկատմամբ տեխնիկական կանոնակարգերին և Հայաստանի Հանրապետության միջազգային պայմանագրին համապատասխան ընդունված փաստաթղթերի պահանջներին համապատասխան։
2. Համապատասխանության գնահատման նշանակված մարմինն իր համապատասխանության գնահատման աշխատանքների մասին յուրաքանչյուր եռամսյակին հաջորդող ամսվա 10-րդ օրը հաշվետվություն է ներկայացնում համակարգող մարմին` վերջինիս սահմանած ձևին համապատասխան:
3. Համապատասխանության գնահատման նշանակված մարմինը պետք է`
1) ապահովի տեխնիկական կանոնակարգման օբյեկտ հանդիսացող արտադրանքի համապատասխանությունը բոլոր այն պահանջներին, որոնք սահմանված են համապատասխան տեխնիկական կանոնակարգով․
2) ապահովի արտադրողների համար համապատասխանության գնահատման ընթացակարգերի և համապատասխանության նշանի ստացման հավասար իրավունքներ և հնարավորություններ.
3) օպերատիվ կերպով ուսումնասիրի հետաքրքրված կողմի (հայտատուի) հարցումը, ինչպես նաև հայտարարի կամ հայտատուին տեղեկացնի փաստաթղթերի ամբողջականության և յուրաքանչյուր համապատասխանության գնահատման ընթացակարգի իրականացման ժամանակահատվածի մասին, իսկ թերությունների հայտնաբերման դեպքում լիարժեք ու մատչելի կերպով հայտատուին տեղեկացնի բոլոր հայտնաբերված թերությունների մասին.
4) համապատասխանության գնահատման ընթացակարգերի ավարտից հետո` 3 աշխատանքային օրվա ընթացքում, հայտատուին հայտնի համապատասխանության գնահատման արդյունքների մասին` անհրաժեշտության դեպքում շտկող (թերությունները և անհամապատասխանությունները վերացման) գործողություններ ձեռնարկելու նպատակով.
5) ապահովի համապատասխանության գնահատման ընթացակարգերի իրականացման ընթացքում համապատասխանության գործընթացին առնչվող տեղեկատվության գաղտնիությունը.
6) ապահովի միանման արտադրանքի համապատասխանության գնահատման ընթացակարգերի իրականացման համար գանձվող վճարների միևնույն մակարդակը բոլոր հայտատուների համար։
4. Համապատասխանության գնահատման նշանակված մարմինը պատասխանատվություն է կրում տեխնիկական կանոնակարգման օբյեկտ հանդիսացող արտադրանքի համապատասխանության գնահատման արդյունքների համար հավատարմագրման ոլորտը կանոնակարգող օրենսդրության պահանջներին համապատասխան:
Հոդված 17․ Համապատասխանության գնահատման գործընթացի բողոքարկումը
1. Համապատասխանության գնահատման գործընթացի շրջանակում հայտատուն կարող է բողոքարկել համապատասխանության գնահատման համար նշանակված մարմնի գործողությունները և որոշումները՝ դիմելով համապատասխանության գնահատման մարմինների նշանակման բողոքարկման հանձնաժողով։
2. Համապատասխանության գնահատման մարմինների նշանակման բողոքարկման հանձնաժողովի որոշման հետ անհամաձայնության դեպքում որոշումը կարող է բողոքարկվել դատական կարգով:

Գ Լ ՈՒ Խ  5
 
ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՊԵՏԱԿԱՆ ԿԱՌԱՎԱՐՈՒՄԸ

Հոդված 18․ Հայաստանի Հանրապետության կառավարության լիազորությունները տեխնիկական կանոնակարգման ոլորտում

1. Հայաստանի Հանրապետության կառավարությունը`

1) համակարգում է տեխնիկական կանոնակարգման, այդ թվում համապատասխանության գնահատման ոլորտները համակարգող և կանոնակարգող մարմինների գործունեությունը.
2) սահմանում է տեխնիկական կանոնակարգման ոլորտում համակարգող մարմինը և կանոնակարգող մարմինների ցանկը.
3) սահմանում է պետական գրանցման վկայականների ռեեստրի վարման կարգը և ռեեստրը վարող լիազոր մարմինները․
4) սահմանում է տեխնիկական կանոնակարգեր.
5) սահմանում է տեխնիկական կանոնակարգման ոլորտում համապատասխանության գնահատման ընթացակարգերը և դրանց ներկայացվող պահանջները, եթե այլ բան նախատեսված չէ Հայաստանի Հանրապետության միջազգային պայմանագրերին համապատասխան ընդունված փաստաթղթերով.
6) սահմանում է տեխնիկական կանոնակարգի պահանջներին արտադրանքի համապատասխանության հայտարարագրի գրանցմանը, գրանցման մերժմանը, դրա գործողության կասեցմանը, վերականգնմանը և դադարեցմանը ներկայացվող պահանջներ, եթե այլ բան նախատեսված չէ Հայաստանի Հանրապետության միջազգային պայմանագրերին համապատասխան ընդունված փաստաթղթերով.
7) սահմանում է տեխնիկական կանոնակարգի պահանջներին արտադրանքի համապատասխանության սերտիֆիկատի տրմանը, դրա գործողության կասեցմանը, վերականգնմանը և դադարեցմանը, ինչպես նաև անվավեր ճանաչմանը ներկայացվող պահանջներ, եթե այլ բան նախատեսված չէ Հայաստանի Հանրապետության միջազգային պայմանագրերին համապատասխան ընդունված փաստաթղթերով.
8) սահմանում է տեխնիկական կանոնակարգի պահանջներին արտադրանքի պետական գրանցման վկայականի տրամադրմանը, տրամադրման մերժմանը, վկայականի գործողության կասեցմանը, վերականգնմանը և դադարեցմանը ներկայացվող պահանջները, եթե այլ բան նախատեսված չէ Հայաստանի Հանրապետության միջազգային պայմանագրերին համապատասխան ընդունված փաստաթղթերով.
9) սահմանում է տեխնիկական կանոնակարգերի պահանջներին համապատասխանության գնահատման գործունեություն իրականացնող համապատասխանության գնահատման մարմինների նշանակմանը, նշանակման գործողության կասեցմանը, վերականգնմանը և դադարեցմանը, ինչպես նաև նշանակման ոլորտի ընդլայնմանը, կրճատմանը, նշանակման ոլորտի արդիականացմանը ներկայացվող պահանջներ.
10) սահմանում է պետական գրանցում իրականացնող մարմինների վկայագրմանը ներկայացվող պահանջներ․ 
11) սահմանում է համապատասխանության հայտարարագիր գրանցող մարմինների վկայագրմանը ներկայացվող պահանջներ. 
12) տեխնիկական կանոնակարգերի պահանջներին շրջանառության մեջ դրվող արտադրանքի համապատասխանությունը հավաստող համապատասխանության նշանի նմուշը (նկարագիրը) և կիրառման կարգը.
13) սահմանում է տեխնիկական կանոնակարգերը, որոնց պահանջների պահպանման նկատմամբ վերահսկողություն է իրականացնում համապատասխան տեսչական մարմինը․
14) սահմանում է մաքսային մարմինների կողմից տեխնիկական կանոնակարգերով նախատեսված համապատասխանության գնահատման ենթակա ներմուծվող արտադրանքի վերաբերյալ տեղեկատվության ներկայացման կարգը.
[bookmark: _Hlk142647461]15) կնքում է համապատասխանության գնահատման արդյունքների փոխճանաչման և տեխնիկական կանոնակարգերով սահմանված պահանջների համարժեքության մասին միջազգային պայմանագրեր՝ ըստ անհրաժեշտության.
16) իրականացնում է օրենքով սահմանված այլ լիազորություններ:

	Հոդված 19.
	Տեխնիկական կանոնակարգման ոլորտի լիազոր և համակարգող մարմնի լիազորությունները


1. Տեխնիկական կանոնակարգման ոլորտի լիազոր և համակարգող մարմինը՝
1) մշակում և համակարգում է պետական քաղաքականության իրականացումը տեխնիկական կանոնակարգման և համապատասխանության գնահատման ոլորտներում․
2) համակարգում է տեխնիկական կանոնակարգերի մշակման և վերանայման աշխատանքները (այդ թվում՝ կանոնակարգող մարմինների կողմից իրականացված մշակման և վերանայման աշխատանքները). 
3) իր իրավասության շրջանակներում Հայաստանի Հանրապետության կառավարության հաստատմանն է ներկայացնում անհետաձգելի տեխնիկական կանոնակարգերի նախագծերը.
4) սահմանում է համապատասխանության սերտիֆիկատի, համապատասխանության հայտարարագրի, պետական գրանցման վկայականի ձևերն ու լրացման կանոնները.
5) սահմանում է համապատասխանության գնահատման այլ փաստաթղթերի ձևերը և լրացման կանոնները, ըստ անհրաժեշտության.
6) սահմանում է համապատասխանության հայտարարագրի գրանցման վճարի չափը.
7) հաստատում է հավատարմագրման ազգային մարմնի կողմից կատարված վկայագրման ծառայությունների, գնահատումների համար համապատասխանության հայտարարագիր գրանցող մարմնի կողմից վճարման ենթակա տարեկան վճարի չափը և վճարման կարգը.
8)  հաստատում է հավատարմագրման ազգային մարմնի կողմից կատարված վկայագրման ծառայությունների, գնահատումների համար պետական գրանցում իրականացնող մարմնի կողմից վճարման ենթակա տարեկան վճարի չափը և վճարման կարգը.
9) նշանակում է համապատասխանության գնահատման մարմիններին և կասեցնում. վերականգնում և դադարեցնում է համապատասխանության գնահատման մարմինների նշանակման գործունեությունը՝ Կառավարության սահմանած կարգով.
10) սահմանում է համապատասխանության գնահատման նշանակման հայտի, նշանակման վկայականի և դրան կից հավելվածների ձևերը.
11) սահմանում է համապատասխանության գնահատման մարմինների նշանակման, նշանակման գործողության կասեցման, վերականգնման և դադարեցման, ինչպես նաև նշանակման ոլորտի ընդլայնման, կրճատման, նշանակման ոլորտի արդիականացման աշխատանքային խմբերը և դրանց աշխատակարգը.
12) սահմանում է համապատասխանության գնահատման մարմինների նշանակման բողոքարկման հանձնաժողովի կազմը և բողոքների քննարկման կարգը.
13) հրապարակում է նշանակված համապատասխանության գնահատման մարմինների վերաբերյալ տեղեկատվություն պաշտոնական կայքում.
14) սահմանում է ազգային տեխնիկական կանոնակարգերի ռեեստրի ձևավորմանը և վարմանը ներկայացվող պահանջները և ապահովում է վարումը.
15) իր իրավասության շրջանակներում, ըստ անհրաժեշտության, իրականացնում է Հայաստանի Հանրապետության միջազգային պայմանագրերին համապատասխան ընդունված տեխնիկական կանոնակարգերով սահմանված պահանջների իրավական դաշտի մշտադիտարկում՝ ըստ անհրաժեշտության, արդյունքների մասին իրազեկելով  Հայաստանի Հանրապետության կառավարությանը.
16) իրականացնում է տեխնիկական կանոնակարգման և համապատասխանության գնահատման ոլորտներում օրենքով սահմանված այլ լիազորություններ:

	Հոդված 20.
	
	Կանոնակարգող մարմինների լիազորությունները


1. Կանոնակարգող մարմինները`
1) իրենց իրավասության շրջանակներում սահմանված կարգով կազմակերպում են տեխնիկական կանոնակարգերի (այդ թվում՝ անհետաձգելի) նախագծերի մշակումը և դրանց վերանայումը․
2) տեխնիկական կանոնակարգերի (այդ թվում՝ անհետաձգելի) մշակման և վերանայման համար, ըստ անհրաժեշտության, ձևավորում են փորձագետներից կամ ոլորտային շահագրգիռ մարմինների ներկայացուցիչներից կազմված աշխատանքային խմբեր․
3) համակարգող մարմին են ներկայացնում անհետաձգելի տեխնիկական կանոնակարգի նախագիծը և հիմնավորող եզրակացությունը։

ԳԼՈՒԽ 6
ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻ ՊԱՀՊԱՆՄԱՆ ՆԿԱՏՄԱՄԲ ՊԵՏԱԿԱՆ ՎԵՐԱՀՍԿՈՂՈՒԹՅՈՒՆԸ ԵՎ ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՈԼՈՐՏՈՒՄ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ՊԱՐՏԱՎՈՐՈՒԹՅՈՒՆՆԵՐԸ


Հոդված 21․ Պետական վերահսկողության նպատակը
1․ Տեխնիկական կանոնակարգի պահանջների պահպանման նկատմամբ վերահսկողության նպատակն է տեխնիկական կանոնակարգման օբյեկտ հանդիսացող՝ շրջանառության մեջ դրված արտադրանքի անվտանգության ապահովումը խախտումների կանխարգելման, բացահայտման ու վերացման միջոցով։ 
Հոդված 22․  Պետական վերահսկողություն իրականացնող տեսչական մարմինները
1․ Տեխնիկական կանոնակարգերի պահանջներին արտադրանքի համապատասխանության պետական վերահսկողությունն իրականացնում են համապատասխան տեսչական մարմինները՝  յուրաքանչյուրն օրենքով սահմանված իր իրավասության շրջանակներում։ 
2․ Սույն հոդվածի 1-ին մասով սահմանված պետական վերահսկողությունն իրականացնելիս տեսչական մարմինը՝
1) օրենքով սահմանված իր իրավասությունների շրջանակներում տալիս է հանձնարարականներ (կարգադրագրեր) բացահայտված խախտումների և թերությունների վերացման ուղղությամբ` սահմանելով ժամկետներ դրանց վերացման համար.
2) Կառավարության սահմանված դեպքերում ընդունում է որոշում համապատասխանության սերտիֆիկատի, համապատասխանության հայտարարագրի, պետական գրանցման վկայականի գործողությունը կասեցնելու կամ վերականգնելու կամ դադարեցնելու մասին․
3) համապատասխանության սերտիֆիկատի, համապատասխանության հայտարարագրի կամ պետական գրանցման վկայականի գործողությունը կասեցնելու կամ վերականգնելու կամ դադարեցնելու մասին տեղեկությունը փոխանցում է հավատարմագրման ազգային մարմնին և համապատասխանության գնահատման փաստաթղթերի համապատասխան ռեեստրները վարող պատասխանատու մարմիններին․
4) ընդունում է որոշում մինչև խախտումների վերացումը տեխնիկական կանոնակարգի պահանջներին չհամապատասխանող արտադրանքի ամբողջ խմբաքանակի իրացումն արգելելու, ինչպես նաև  շուկայից հետ կանչելու, ոչնչացնելու կամ այլ կերպ այն չեզոքացնելու (օգտահանելու) մասին․
5) տեխնիկական կանոնակարգման օբյեկտ հանդիսացող՝ շրջանառության մեջ դրված արտադրանքի տեխնիկական կանոնակարգով սահմանված պահանջների նկատմամբ պետական վերահսկողության իրականացման շրջանակներում կարող է իրականացնել նմուշառում և լաբորատոր փորձարկում հավատարմագրված և նշանակված այն փորձարկման լաբորատորիայում, որը տվյալ արտադրանքի լաբորատոր փորձարկումը չի իրականացրել․ 
6) ըստ անհրաժեշտության տնտեսավարող սուբյեկտից (արտադրող, արտադրողի լիազոր ներկայացուցիչ, ներմուծող, դիստրիբյուտոր (այդ թվում՝ վաճառող))  կամ համապատասխանության գնահատման մարմնից պահանջում է տրամադրել տվյալներ (տեղեկություններ), որոնք օգտագործվել են համապատասխան արտադրանքի՝ տեխնիկական կանոնակարգի պահանջներին համապատասխանության գնահատման ժամանակ, այդ թվում՝ տեսանկարահանող կամ լուսանկարահանող միջոցներով  ամրագրված տեսաձայնագրություներ կամ լուսանկարներ, ձայնագրություններ, տեղեկություններ տեղեկատվական շտեմարաններից և այլ կրիչներից․
7) տեսչական մարմնի որոշմամբ Եվրասիական տնտեսական միության անդամ այլ պետությունում տրված կամ գրանցված  համապատասխանության գնահատման փաստաթղթերի գործողությունը կարող է կասեցնել կամ վերականգնել կամ դադարեցնել․
8) սույն հոդվածի 1-ին մասի 7-րդ կետով սահմանված որոշումը ընդունելուց հետո տասնօրյա ժամկետում համապատասխան տեղեկատվությունը ներկայացնում է հավատարմագրման ազգային մարմին, համապատասխանության գնահատման փաստաթղթերի համապատասխան ռեեստրները վարող պատասխանատու մարմիններին, ինչպես նաև Եվրասիական տնտեսական հանձնաժողով և Եվրասիական տնտեսական միության այն անդամ պետության լիազոր մարմիններին, որի տարածքում տրվել կամ գրանցվել են համապատասխանության գնահատման  փաստաթղթերը․
9) իրականացնում է օրենքով նախատեսված այլ լիազորություններ։

	Հոդված 23.
	Տնտեսավարող սուբյեկտների պարտավորությունները


1. Տնտեսավարող սուբյեկտները (արտադրող, արտադրողի լիազոր ներկայացուցիչ, ներմուծող, դիստրիբյուտոր (այդ թվում՝ վաճառող)) պարտավոր են`
1) շրջանառության մեջ դնել տեխնիկական կանոնակարգերի բոլոր պահանջներին համապատասխան արտադրանք.
2) ապահովել արտադրանքի համապատասխանության գնահատման իրականացումը․
3) պահանջի դեպքում ներկայացնել տեխնիկական կանոնակարգման օբյեկտ հանդիսացող արտադրանքի համապատասխանության գնահատման փաստաթուղթ․
4) կասեցնել արտադրությունը կամ շրջանառությունը, եթե արտադրանքը չի համապատասխանում տեխնիկական կանոնակարգերի պահանջներին․
5) ապահովել տեխնիկական կանոնակարգի պահանջներին անհամապատասխան արտադրանքի արտադրության և շրջանառության կասեցումը, ինչպես նաև արտադրանքի հետկանչը․
6) ապահովել արտադրանքի հետկանչը, եթե համապատասխանության գնահատման փաստաթղթի գործողության ժամկետը լրացել է կամ այն կասեցվել կամ դադարեցվել է․
7) սահմանված ժամկետներում կատարել պետական վերահսկողություն իրականացնող տեսչական մարմինների հանձնարարականները (կարգադրագրերը)․
8) պահպանել համապատասխանության գնահատման փաստաթղթերը, տեխնիկական կանոնակարգերին համապատասխանությունը հավաստող այլ տեխնիկական փաստաթղթերը արտադրանքի շրջանառության մեջ դրված ողջ ընթացքում և այդ տեղեկատվությունը ներկայացնել վերահսկողություն իրականացնող տեսչական մարմինների պահանջի դեպքում․
9) փոխհատուցել արտադրանքի և գործընթացի սպառողների վնասները, եթե ապացուցված է դրանց անհամապատասխանությունը համապատասխանության գնահատման փաստաթղթերում նշված տեխնիկական կանոնակարգերին․
10) տեխնիկական կանոնակարգման օբյեկտ հանդիսացող արտադրանքը Հայաստանի Հանրապետության տարածք ներմուծելիս մաքսային հայտարարագրի հետ մեկտեղ ներկայացնել տեխնիկական կանոնակարգերի պահանջներին համապատասխանության գնահատման փաստաթղթերը, եթե այլ բան նախատեսված չէ Հայաստանի Հանրապետության միջազգային պայմանագրերով և սահմանված չէ տեխնիկական կանոնակարգով։

	Հոդված 24.
	Պատասխանատվությունը սույն օրենքի խախտման համար


1. Սույն օրենքի դրույթների խախտումն առաջացնում է պատասխանատվություն Հայաստանի Հանրապետության օրենսդրությամբ սահմանված կարգով:



Գ Լ ՈՒ Խ 7
ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ԵՎ ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ԱՇԽԱՏԱՆՔՆԵՐԻ ՖԻՆԱՆՍԱՎՈՐՈՒՄԸ

	Հոդված 25.
	Ֆինանսավորումը


1. Պարտադիր պետական ֆինանսավորման ենթակա են տեխնիկական կանոնակարգերի, այդ թվում՝ Հայաստանի Հանրապետության միջազգային պայմանագրերով նախատեսված տարածաշրջանային և միջպետական տեխնիկական կանոնակարգերի և դրանց պահանջների կատարումն ապահովող ստանդարտների մշակումը կամ դրանց մշակման կազմակերպումը, ինչպես նաև նշված փաստաթղթերի նախագծերի փորձաքննությունը: 
2. Սույն հոդվածի 1-ին մասում նշված աշխատանքների ֆինանսավորումն իրականացվում է պետական բյուջեից և օրենքով չարգելված այլ աղբյուրներից:»:

Հոդված 26․ 
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
2. Սույն օրենքն ուժի մեջ մտնելուց հետո՝
1) տասնութ ամսվա ընթացքում, Կառավարությունը սահմանում է սույն օրենքի 17-րդ հոդվածով նախատեսված ենթաօրենսդրական նորմատիվ իրավական ակտերը.
2) սույն հոդվածի 2-րդ մասի 1-ին կետով սահմանված ժամկետին հաջորդող հինգ ամսվա ընթացքում, տեխնիկական կանոնակարգման ոլորտի լիազոր մարմինը հաստատում է սույն օրենքի 18-րդ հոդվածով նախատեսված ենթաօրենսդրական նորմատիվ իրավական ակտերը:

